
				Гэта старонка была вычытаная
Каб раслі ў рост чалавека
Жыта і пшаніца,

Каб аж госці к нам з-за свету
Ехалі дзівіцца.


*
Другі кажа: — На заводзе
Быць хачу даўно я,

Дзе чыгун ракою льецца,
Дзе звініць сталь звонам.

Будаваць буду дзень цэлы
Домны і мартэны,

Медзь і вугаль браць у дзела
Ад шахтаў падземных.


*
— Плаваць я пайду на мора, —
Сказаў гэтак трэці, —

Дзе „Чэлюскін“ горда плаваў,
Дзе пурга, дзе вецер.

Ад халодных да гарачых
Мораў рэйс мой будзе,

Параход мой будзе грозна
Рэзаць хваляў грудзі.


*
Сын чацверты: — Хочу лётаць
Птушкаю крылатай,

Мераць неба ў самалёце
Над тваёю хатай.

